
Аннотация: Бул  макалада улуттук  баалулуктарды сактоо жана  жайыл-
туу тууралуу  маселелер, көйгөйлөр тууралуу. Биздин тарыхыбыз, тилибиз, дини-
биз, маданиятыбыз, салт-санаабыз, тарыхый эстеликтерибизге окшогон көптө-
гөн баалуулуктарды сактоо жана жайылтуу учурдун негизги  маселеси жөнүндө 
сөз  болот.

Түйүндүү  сөздөр:  Улуттук баалуулук , тарых,  тил, сактоо.
Аннотация: В данной статье говорится о  национальных ценностях, о их со-

хранении и проблеме распространения. Речь идет о сохранении таких националь-
ных достоинств, как: история, язык, культура, религия, исторические памятни-
ки, а так  же  пропаганде сохранения  ценностей. 

Annotation: This article considers national wealth, their keeping and distribution 

issues.  It said about keeping such national values as history, language, culture, religion, 
historical monuments and propaganda of the wealth keeping.

Аалам  айдыңы  ар  тараптан өнүгүп,  адамзат  
коомуна технологиялардын  жаңырышы  илимий  
ачылыштар  адам  жүгүн жеңилдеткен  техникалык  
каражаттардын  ойлонуп  табылышы  керектөөлөрү-
бүздү канаттандыруу  учун  чоң  жетишкендик. Дүйнө 
дүңгүрөп,  арышын  кенен  аттап  адамдар  үчүн  ажа-
йып  бир  кереметти тартуулап  турганы  кандай  жак-
шы.  Бирок көңүл өйүтүп жүрөктүн үшүн алган эмне 
деген көрүнүштөр адам жашоосуна сүңгүп кирип, ай-
рым жагдайларда акылга кирип алкымдан алып, ай-
ныткан учурларда жок эмес. Тагдырдын тараза ташы 
теңдигинен тайып бараткандай сезилет. Анткени биз 
адамдар жан дүйнөгө жан азык болгон рухий дүйнөнү 
жардылантып, материалдык байлыктын артынан тү-
мөн түйшүккө түшүп алып, акча менен өзүбүздү азык-
тандырып жатканыбыз өкүнүчтүү. Өзгөчө баса бел-
гилеп кетүүчү көрүнүш айрым учурда адам акылына 
сыйбаган аракеттерге азгырылып кеткенибиз, алдыда 
көйгөйдү  чечүүгө жана арылууга муктаж блгон зарыл 

маселе. Аянычтуу жаман аракеттерден эмне курчап, 
турат деген суроонун тегерегинде  ар бир атуул ой-жү-
гүртсө  алар үчүн  ыйман, адеп, маданият жана  кыр-
гыз  элинен  тиешелүү  баалулуктары  да жетишсиз.

Ыйман адамдын ички жан  дүйнөсүнүн сулуулу-
гун чагылдлырып көрсөтсө, сырткы жүрүм-туруму 
аркылуу анын адептүүлүгүн байкоого болот. Абалтан 
ата-бабаларыбыз элдин ынтымагын арттыруу, ма-
даниятын жогорулатуу улуттук  баалулуктарды сак-
тай  билүү  үчүн эч кандай акча каражатын коротуп 
күч колдонуп жөнгө салган эмес. Даанышмандыкка 
негизделген орошон ойлор, куюлушкан куйкум сөз-
дүн  көсөмдүк көрөгөчтүгү менен  улуу касиетти адам 
акылына калыптандырган. Тарыхта таамай такталган, 
акыл кенчи сакталган асыл наркыбызды колдонуудан 
тайманбай, аруулукка ыймандык ыйык күчү, адептин 
айкын мүнөзүн калыптандыруу бүгүнкү күндөгү бир-
ден бир милдетибиз. Улуттун улуулугу анын экономи-
касында эмес, ынтымагы бекем, мадниятка чулганган, 

нарк сактаган, ыймандуу адептүү жана маданияттуу 
жарандарынын жүзүндө. Эзелтен элдин көөдөндөгү 
көөнөрбөгөн көрөңгөлүү улуу мурасын заманында 
залкар адамдар баа жеткис байлык катары урпактарга 
жеткирген. Кадырман кыргыз элинде улуу ойчулдар 
“туура бийде тууган жок, туугандуу бийде ыйман жок” 
деп капилеттен айтпаса керек. Улуу  ойчул олуя Калы-
гулдун бул айтканы чындык экени талашсыз.   Жылдар 
өтүп мезгил алмашып жашоонун жаңычыл жарышы-
нын арааны жүрүп турганда, кайрадан ойгонуп, ой-
лонуп таасирленүү менен толгонуп жан дүйнөсү аруу 
жаштардын ак дилине керемет касиетти калыптанды-
руу учурдун талабы. Улуттун уюткусу болгон “Манас” 
эпосундагы жана башка таалим тарбиялык таасири 
күчтүү чыгармалардагы насаат, санаттардын терең  
үлгүлөрүн жаны муунга осуяттоо. 2017-жыл “Ыйман 
адеп жана маданият” жылы деп  жарыяланышы да  
кыргыз  эли  үчүн  пайдалуу  болуп, жакшылык жалг-
нып, адепке арбалып, ынтымакка ыроолонуп ички 
дүйнөнүн байлыгы үчүн жана улуттук баалуулуктарды  
жайылтууга  жакшы  мүмкүнчүлүк  болду.

Улуттук  баалуулуктар  ар бир улуттун, элдин туу 
туткан, төп көргөн ал муздактан бери аздектеп, эне-
нин сүтү, бешиктеги ыры менен атанын кеби, нарк-
туу санжыралары менен укумдан-тукумга, атадан ба-
лага сакталып, өтүп келе жаткан баалуулуктары бар. 
Баалуулуктар руханий жана заттык болуп бөлүнөт. 
Кыргыз элинин байыртадан бери сактап келе жаткан 
баалуулуктары көп. Биздин тарыхыбыз, тилибиз, ди-
нибиз, маданиятыбыз, салт-санаабыз, тарыхый эсте-
ликтерибиз ушуга окшогон көптөгөн баалулуктарга 
байбыз. Бирок доор алмашкан сайын, баалуулуктар 
өзүнүн ордун жоготуп, коом өзгөргөн сайын баалу-
луктарга болгон көз караштар өзгөрүп бара жатат. 
Ааламдашуу заманында, интернет доорунда биз, 
кыргыз эли бир коомдук (структурадан) башкаруудан 
экинчи коомдук жолго түшүп кетип бара жатабыз. 
Улуттук баалуулуктарыбыз күн өткөн сайын жок бо-
луп унутулуп бараткан сыяктуу. Ооба, баалуулуктар 
тил, дин менен кошо өнүгөт эмеспи.  Эң  бир баалу  
баалуулуктарыбыздын  бири, маданияттын  өнүгүп 
өсүшүнө өтө чоң салымын кошо  турган  бул  тил эке-
ни  шексиз. . Баалуулуктар, коомдун жана улуттун 
тамыры менен өнүгүп жаралат. Өз маданиятын ка-
лыптандыра албаган жана жоготуп койгон улут, мөмө  
бербеген  өсүмдүк  сыяктуу. Ар бир кыргыз ата-баба-
лардын салтын үрп-адатын билип, кийинки муунга 
берүүсү керек. Себеби элди эл кылган, жана башка 

элдерден айрымалаган бул – улуттук  баалуулуктар. 
Кыргыздардын салттык  жүрүм-турум  маданияты-
элибиздин  кылымдап  чогулткан этикалык, педаго-
гикалык тажрыйбасынын жыйындысы. Ал  кыргыз-
дардын улуттук аң-сезими дүйнө  таанымы, диний 
ишенимдери жана  тарыхый жашоо-шарттарынын 
негизинде  келип  чыккан. 

Кыргыздын  салттык  жүрүм-турум  маданий  баа-
лулуктарына  жалпы  түрк дүйнөсүнө жана  мусулман  
дүйнөсүнө менен мусулман маданиятына таандык  
өзгөчөлүктөр  камтылган. Анда  элибиздин  байырта-
дан  бери колдонулуп  келе  жаткан  тыюулары  менен 
ислам  дини  аркылуу кирген тыюулардын  синтезин  
байкаса  болот.

Мисал  кетире  кетсем үй = бүлө  курууга  кыр-
гыздар  өтө жоопкерчиликтүү  мамиле  кылып, ажы-
рашуу  жокко  эсе  болгон  Кызга  кырк үйдөн  тыюу  
дегендей,  тарбия  катуу  берилген. Үй-бүлөдө  үй-бүлө  
мүчөлөрүнүн  ар  кимисинин өз  орду, милдети  так  
аныкталып, ички  мамилелеринде  субординация  
сакталган. Кыргыз үй -бүлөсүндөгү  ички  мамилелер 
тыюулардын  негизинде жөнгө  салынып,  ал  өз  ке-
зегинде  үй - бүлөдөгү бейкуттукту, жоопкерчиликти  
камсыз  кылган. Мунун  натыйжасында  балдар  толук  
үй-бүлөдө чоңойушуп, ата-эненин  тарбиясын жетки-
ликтүү  алууга шарт  түзүлгөн.  Ал  эми  азыркы  учурда 
үй-бүлөлүк жоопкерчилик  жок болуп  же  ар  кандай  
шарттардан  натыйжасында ажырашуулар да көп. 
Балдар  тийиштүү тарбия  жана  ата-эненин  мээрими-
не сугарылбай  калгандактан ар  түрдүү укук  бузуулар, 
көйгөйлөр  жана ажырашуулар  коомдо  көп болуп  
жатат.  Бул  сыяктуу  мисалдарды  келтирсек  абдан  
көп. Ошондуктан, улуттук  баалуулуктарды  кийин-
ки  муундарга  жайылтуу, аларды  өнүктүрүү ,  сактап  
калуу  ар бир  кыргыз  жаранынын милдети. Өзгөчө  
интеллегенция көп  көңүл буруусу абзел. Көчмөндөр  
оюнунун мезгил мезгили менен өтүп  турушу  да улут-
тук  баалуулуктарды сактоо,  андан  ары  өнүктүрүү,  
жайылтуу  жана дүйнө жүзүнө таанытуу  үчүн  чоң  
мүмкүнчүлүк болууда.  Улуттук  баалуулуктарыбызды  
сактоо  жана аны  жайылтуу,  жаштарга үйрөтүү  ар бир  
улуу муундун  милдети  десем  жаңылышпайм. Улут  
өзүнүн  улуттук  баалулуктары  менен  улут  болуп  ай-
рымаланып  турат. 

